
ЦIумада районалъул гьи­
тIинасда  букIа, кIудиясда букIа 
«Къади лъалищин абуни, гьес 
дуда абизе буго  «Щай лъаларев, 
гьевни дир гьудул вукIана»-
ян. ХIакъикъаталдаги гьев ракI  
рагьарав, аваданав ва ритIухъав 
чи вукIана данде кканщинасул  
гьудуллъун. 

Дир гьесулгун лъай-хъвай 
ккана 1930 аб. соналда интер­
наталда.

Ниж  цIидасан дандчIвана 
1935 аб. соналда. Районалъул 
призывникал ахIун рукIана ру­
гьун гьаризе райцентралде. Ни­
жер аслияб пиша букIана кьва­
гьдей, рекери, кIанцIи, гамачI 
рехи, гугари. Къади вукIана гьел 
пишабазе бищун гьунар бугезда 
гъорлъ.

Киналго тамашалъизаруна 
Къадица кьвагьдеялъул къецазулъ. 
Патронал дагьал рукIиналъ цо-
цо нухалъ гурони кьвагьизе рес 
букIинчIо. Къадицаги, Хайруллагь 
абулев гIолохъанчиясги цого зама­
налда кьвагьун балагьизабуна.  
ГIужие лъун  букIараб спичкадул 
къали боржун ана. Лъилниги 
шаклъи букIинчIо спичка Къадица 
боржинабиялда. Бугониги, Хай­
рулагь чIана спичка боржинабурав 
чи жив вугилан.

-Патронал рукIаралани, гьор­
кьоб жо балаанха букIараб, пайда 
щибха,-ян абуна гьес, Къадил 
дагIбаго  гьечIониги.

-Бихье, дур таманча кье 
дихъе,-ян абуна Къадица гьесда 
(Хайруллагь вукIана нижер коман­
дир).

Къадица, накалдаги чIун, 
кIудияб килщил малъалда тIад­
ги лъун, шагьи гьаваялде боржи­
набуна ва бортун бачIинеб  бугеб 
гьелда речIана.

-Гьале цо шагьи дуеги буго-
янги абун, Къадица таманчаги 
шагьиги Хайруллагьихъе кьуна...

Хайруллагь цин танчихъ, цин­
ги шагьидахъ валагьана. Цинги 
бигьа гьабун таманча лъалиниб 
лъуна. Гьес хиялцин гьабичIо 

хIалбихьизе.
Къади вукIана къуватав, ти­

рияв, гьунар бугев гIолилав. Ниж 
тамашалъун рукIунаан гьесул 
гIадатлъиялда, чIухIа-къули гьечIо­
лъиялда ва тирилъиялда.

Цо къоялъ командирас  Зия­
вудин абулев призывникасда 
лъазабуна дежурналъи гьабеян ва 
рукъзалги чуреян. ЯсикIо гIадин 
къачIа-кIатIан вукIине бокьулев 
Зиявудинида гьеб къабихIаб жо­
лъун бихьана ва гьес битIахъего 
лъазабуна вачун жанив тIамуниги 
рукъзал чуриларилан. ГIолохъанав 
командирасда жиндир амруялде 
данде инкар  гьаби квеш букIана. 
Гьев лъугьана жиндирго амру 
хIалиица  билъинабизе.

-РачIа, дун тIаме жакъа  
дежурный лъунилан-абуна ко­
мандирасде аскIовеги вачIун Къа­
дица.-Зиявудинилгун гара-чIвари 
нахъа гьабизе бегьила.

МаслихIат ккана. Къади 
дежурныйлъун тIамуна.

Зиявудинида бахъараб ццин 
нижеда бецIизабулев вугев киниги, 
гьеб къоялъ командирас ниж 
хIатIал унтизегIан ракь бухизе 

тIамуна. Бищун хIур гIемераб, 
санагIат гьечIеб бакIалда кьолаан 
регизе, чахьалда хъуршизе ко­
манда. Гьеб киналдасаго хадуб 
ниж гIорухъе чвердезе ана. Нижеда 
цадахъ гIорухъе щвана Къадиги. 
Гьев вачIинахъего Зиявудинида ас­
кIове ана.

-Дица кинабго гIадлу- тадбир 
гьабуна ва рукъзалги чурун 
матIугIадин гьаруна,-ян абуна 
гьес, командирасе гIадин борхун 
кверги ккун Зиявудинида. ЛъикIго 
валагье дихъ, щибниги жо камун 
бугиш дида тIасаяли. ЯсикIаби 
гIадин расандизе гурелъулха нилъ 
гьанире ахIун ругел, тIаде ккараб 
иш борхизе ккеларишха?

Зиявудин гIеч гIадин ба­
гIарлъана ва нахъисеб къоялъ калам 
гьечIого дежурналъи гьабуна.

                 * * *

Гьеб къоялъ пачалихъалъул 
страхалъул районалъул отделалъул 
кIудияв инспектор Къади Абакаров, 
жиндирго гьалмагъзабигун, гIо­
рухъ чвердолев вукIана. Гьез 
кIудияб кIварго кьечIо, кьурул 
рагIалдеги вачIун,  ахIтIелев ва 
кверал хьвагIулев вугев чиясде. 
Гьес щиб абулеб бугебали бичIизе 
толеб букIинчIо гIурул хъуялъги. 
Гьес гIурухье витIун вачIарав васас 
абуна:

-Нуж хехго ахIулел руго. Гит­
лер нилъеда тIаде кIанцIун вуго.

ГIолохъаби гьалгъан хутIана. 
Гьезие божизе бокьун букIинчIо. 
«Махсаро батизе бегьула». «Гуро, 
гуро, гьеб махсаро гуро».

-Лъалаго хвалде унев вугоха 
малгIун, страховатниги гьавун 
вугодайилан- абуна цояс, Къадидаги 
тункун. Цогидал релъанхъана.

-Релъизе гIадинаб жо гуроха 
гьеб;-ян абуна Къадица, хехлъи 
гьабун ретIелги ретIунаго.  Фа­
шистаз нилъер гIадамал чIвалел 
руго. Нилъ парахат чвердолел руго.

Къаде нахъе районалъул 
централда рукIараб митингалда 
гIемерал гIолохъаби  кIалъана. 
Гьенив к1алъазе вахъана Къади 
Абакаровги. Гьале  гьесул кIалъай: 

-Докладазул заман ана. Би­
ччанте ярагъ гаргадизе. Дун 
хIадурав вуго гьабсагIат ахIуд 
вахъине.  Амма рагъул  тIоцересел  
къоязда ахIуд вахъине Къадие 
щвечIо. Гьес цоялда хадуб цо 
гьабун военкоматалде гIарзаби 
кьуна.

-Дун чанахъан ккола,  чана­
хъабийин абуни дора хIажат руго,-
ян хъван букIана гьес цо гIарзаялда.

1942 соналъул январалда 
Къади Абакаровасухъе армиялде 
ахIараб кагъат кьуна. 

ЦIумадисезул 
         гьаракь

Ассаламу гIалайкум!

Голос 
Цумады

ЦIумада   Районалъул   Газета   -  Цумадинская   рАйонная  гАзета 

ХIурматиял районцоял! Унеб буго 2018 соналъул 
кIиабилеб бащдаб лъагIалие районалъул «ЦIума­
дисезул гьаракь» газеталъул  подписка.

Нилъер «ЦIумадисезул гьаракь»  газеталъул бащ­
даб лъагIалие багьа буго 215 гъурущ, гьеб кIудияб 
багьа кколаро  анлъго моцIида жаниб щибаб анкьалъ 
къватIибе бачIунеб  газеталъул.

Хъвай, цIумадисел, нилъерго «ЦIумадисезул гьа­
ракь»  газета.

Газеталъул индекс-51377. 

 КIудияб ВатIанияб рагъда Бергьенлъи босаралдаса 73 сон тIубаялде

Хириял районцоял! 
РакI-ракIалъ баркула нужеда тIаде щолеб ихдалил ва 

захIматалъул байрам - 1 май. Нилъер районалъул  буго захIмат 
бокьулеб халкъ. Нужеца жигараб г1ахьаллъи гьабулеб  буго 
бакIалъулал органалгун цадахъ   районалъул экономикияб, культу­
рияб, социалияб рахъ цебетIезабиялъулъ ва гIадамазул гIумруялъул 
даража борхизабиялъулъ.

Гьарула нужее киназего талихI,  рохел ва сахлъи. Биччанте 
кидаго букIине роцIараб хъахIилаб зобги, талихIал лъималазул 
релъиги ва гьарзаяб магIишатги. Нилъеда киданиги рагIизе хъван 
батугеги рагъулаб гъугъай.

                            АнвархIажи Вечедов, районалъул бетIер

Барки 
Ихдалил ва захIматалъул 

байрам

Подписка-2018

Араб рузман къоялъ райо­
налъул бетIер АнвархIажи 
Вечедов щвана ТIадгьаквариве 
росдал жамагIатгун данд­
чIвазе. Байбихьуда гьев данд­

чIвана росдал школалъул 
коллективгун балагьана гье­
зул цIалулгун тарбия кье­
ялъул хIалтIухъ,  гIенеккана 
мугIалимзабазул суалазухъ. 
Гьенисанго АнвархIажи Вече­
дов дандчIвана лъималазул 
ахикье, балагьана  кинабго 
бакIалде  щун. Лъималазул 
ахалъе  мина баралдаса на­
хъе хисичIел гордазухъан 
квач ва гьури бачIунеб бу­
кIин хIисабалдеги босун, 
гьенир рамаби хисизе хIажат  
букIиналъул суал борхана гьеб 
идараялъул нухмалъулей ХIава 
Сулеймановалъ. Районалъул бе­
тIер школалъул ва лъималазул 
ахалъул коллективазул хIал­
тIудаса разиго хутIана, ва 
лъималазул ахалъул гордазда 
рамаби  хисиялъул  суал 
жиндирго халкквеялде боса­
на.  Рузманалъул как бан 
хадуб, росдал годекIаниб 
районалъул бетIер дандчIвана  
росдал жамагIатгун. Гьениб 
жамагIаталда цеве кIалъазе 
вахъарав росдал админист­
рациялъул бетIер Сулейман 
Сулеймановас бицана араб 
соналъ росдал администраци­
ялъ гьабураб хIалтIул, хIалтIулъ 
дандчIвалел ишкаватазул (проб­
лемабазул) ва цере чIарал 
масъалабазул. Жиндирго кIа­
лъаялъулъ росдал бетIерас 

бихьизабуна гIадамазул рукIа-
рахъин ва яшав хадубккунги 
лъикIлъизаби  букIин росдал 
администрациялъул мурадгун 
къасд. ЛъикI гIуцIун буго 
бакIалъулаб бюджеталде  ра­

чIунел налогазул тIадкъаял 
тIуразариялъул хIалтIи, исана 
соналъул тIоцебесеб лъабго 
моцIалъул план тIубан буго 
I04 проценталъ, гIезегIанго 

лъикIаб хIалтIи гьабун буго 
росулъ нухал къачIаялда ва 
рацIцIалъи чIезабиялда све­
рухъги. Росулъ халкъалъул 
рукIа-рахъин лъикIлъизаби 
мурадалда ярагьунеб хIалтIи 
гьабун бугониги, камулел 

гьечIо жамагIаталъе ургъелал 
гьарулел суалалги. Хасго 
кIалъазе рахъарал Ражаб ГIаб­
дулхаликъовас ва Къураму­
хIамад ИсмагIиловас  рахIат­
хун бицана мех-мехалда ро­
сулъ токалъул канлъи къо­

тIинабиялъул хIужжабазул 
хIакъалъулъ. Росдал гIадамазе 
рахIатхвей лъугьинабулеб 
гьеб суалалда сверухъ бугеб 
ахIвал-хIалалъул бицун кIа­
лъазе вахъана районалъул 

электросеталъул участкаялъул 
хIалтIухъан МухIамад МухIа­
мадов. 

КIалъазе вахъарав райо­
налъул бетIер АнвархIажи 
Вечедовас   байбихьуда баркала 
загьир гьабуна   жамагIаталъе  
гIадамазул рукIа-рахъин лъикI­
лъизаби мурадалда росдал 
администрациягун гьабулеб 
цадахъаб хIалтIухъ. 

-Нилъ, цIумадисел гIемер 
ругин абула нилъеца чIухIадго, 
къваригIун буго гIемер рукIин 
гуребги, нилъеда гьоркьоб 
букIине гъункиги.  Гьеле гьеб 
ккола нилъер къуватги, бажа­
риги, чIухIиги. Гьелда сверухъ 
хIалтIизе ккола нилъ. Нилъер 
цолъи ва гъунки бугони, це­
бетIола ва лъикIлъула нилъер 
халкъалъул  рукIа-рахъинги 
яшавги, борхула нилъер къадру-
къиматги, лъикIазда гьоркьоб  
рехсола нилъер цIарги, 
цIаралда рекъараб букIуна 
хIукуматалъулги нилъедахун  
бербалагьиги,-ян  абуна райо­
налъул бетIерас. 

Росулъ гьаризе кколел  
хIалтIаби  жеги гIемер ру­
кIин бихьизабуна районалъул 
бетIерас. Росдал админист­
рациялъул хIалтIулъ аслияб­
лъун ккола росдал бюджет 
дагьабги кIодолъи. Гьелъие 
жакъа къоялъ гьаризе кколел 
тадбиразул аслияблъун ккола 
гIадамазул буголъиялъул  (ми­
на-бакIалъул) ва ракьалъул 
бетIергьанлъи чIезабиялъул 
документал гIуцIийилан абу­
на гьес.  Бицана  росулъ 
нухал-кьоял къачIазе кканиги,  
тIабигIиял  балагьазул хIаси­
лазда ккараб заралалъухъ 
рецIел щвезе кканиги, гьел  
документал чара гьечIого  
къваригIунеллъиялъулги.

АнвархIажи Вечедов гье­
динго щвана  росдал биб­
лиотекаялде ва культурияб 
хIухьбахъиялъул централ­
де, балагьана гьезул хIал­
тIухъ, гIенеккана  гьезул  хIа­
жалъабазухъ, гьаруна гьезие 
малъа-хъваялги. 

ТIадгьакварибе бухьараб 
сапаралдаса районалъул бетIер 
разиго хутIана.

          ГI.Малачдибиров

Гъункараб жамагIат букIин - росдае хайир
    ДандчIвай

Къойидаса къойиде берцинлъулеб буго нилъер  районалъул центр 
Агъвали росу.

Кинабго сверухълъиялъе берцинлъи кьола  рацIцIалъиялъ, гьеб  
киназегоги бокьула. Амма рацIцIалъи жидерго рокъоб ва азбаралъуб 
гуребги, гIаммал бакIазда чIезабизе киназего гуро бокьулеб. Нилъер 
киназулго жамгIиял мурадал рукIине ккола хасал мурадалгун цадахъ, 
гурони, кигIан хIукуматалъ  нилъее шартIал чIезаруниги, нилъеда сверухъ 
рацIцIалъи чIезабизе ва цIунизе нилъеда кIоларо.

Араб соналъ Гьигьалъ-гIурухъ щвезегIан Болъихъан эхеде  нухда тIуна 
хъил, гьабсагIат Гьигьалъ-гIурухъ гьарулел руго хутIарал бакIазда хъил 
тIезе хIадурлъиялъул хIалтIаби. ТIуна гьединго араб соналъ школалде 
ва прокуратураялде унел нухазда хъил. Райцентралда гIемерисеб хIарщ 
бук1унеб бакI ккола базаралдехун унеб нухги, басрияб централдаса  бехе 
унеб лъимги. Гьенибги, лъим унеб бакIги къачIан, гьале байбихьана 
хъил тIезе. Кинабго гьабулеб буго нилъеего, нилъерго бакI  бацIцIадаб ва 
берцинаб букIиналъе гIоло, гьеб бичIчIизе ккола нилъеда. 

Исана  бана  райцентралда гIадамазе хIухьбахъиялъе ва  накъиталъе 
гIодор чIезе берцинаб беседка. Амма гьенибги кинабгIаги рацIцIалъи 
цIунизехъин гьечIо, семечкул ва  цогидал кванил жалазул хутIелал ралел 
руго гIодоре. Бегьуларищ  гьеб  нахъе унелъул, пакеталъубги лъун, къва­
тIибе босизе. 

Райцентралдаса КIочIалибехун унеб нухдасан  гIемер хьвадула 
транспорт ва техника, хасго аскариязул. КигIан  сурукъго бугеб  базаралде 
унеб кьода аскIоб чамалиго соналъ  рехун тун бугеб цояб рахъалда басрияб 
контейнер, цогидаб рахъалда гьединабго юк баччулеб «ЗИЛ» машина. 
Щай бегьулареб гьениб гIадлу гьабизе ва лъица гьеб гьабизе кколеб? 
Къойил гьенисан рехе-эхеде хьвадулел  росдал администрациялъул 
хIалтIухъабазда, полициялъул  участковиясда,  депутатазда  ва   живго  гьеб 
буголъиялъул бетIергьанчиясда бихьуларогойищ гьеб бугеб?! Гьединал 
хIужжаби дагьал гьечIо  райцентралда, амма гьелъул пикру гьабуле чи  
вихьулев гьечIо. Ругел хIужжаби тIатинараи гуребги, къваригIун буго гьел 
кьучIдасанго тIагIинаризеги.

Бегьиларо  гIаммаб буголъиялдехун ва  жамгIиял бакIаздехун нилъер 
кIваргьечIолъи бук1ине.

                                                          Газеталъул пресс-хъулухъ

КIваргьечIолъи  букIине бегьиларо
 РацIцIалъи - сахлъиялъул аслу



Чанго къоялдасан гьев вукIана харил кIк1уйдулъ, 
гIарадабазул гъугъаялъулъ.  Вознесенскиялъул кирпи­
чалъул  заводги биххун хутIараб халатаб къед букIана 
немцазул батальоналдаги нилъер цо къокъаялдаги 
гьоркьоб бугеб гIорхъи. Лъабго сагIаталъ халалъана 
гьениб рагъ. Бакъанида Къади къеда нахъе ворчIана. 
Гьенисан санагIат  букIана фашистазул щулалъабазда 
кьаби щвезабизе.  Гьелъ букIана немцаз гьеб бакI  
цIунизе  кутакалда жигар бахъулеб  букIарабги.  Къа­
дил автоматалъул гIужилаб цIадуца нух  рагьана ни­
лъер рагъухъабазе цере ине. Гьениб ккараб рагъулъ  
Къадица ункъояв гIодов лъуна, ункъояс кверал эхеде 
рорхана.  ХутIараз щулалъи рехун тана.

Командирас Къадие баркала кьуна, амма гьес 
кьварун лъазабуна  «Мун хIинкъи гьечIев чи вихьула, 
амма мунго цIунизе  дуда лъалеб гьечIо. ЦIодорлъи 
гьабизеги  лъазе  ккола»,- ян.

Гьеб букIана магIарул васасул рагъулаб нухалъул 
авал.

Кубаналда  Крымская станицаялъе гIоло кьва­
рарал  рагъал ккана. Къадида  цадахъ хутIана ункъо 
рагъухъан.  Дагьаб заманалдасан  гьенив хутIана Къа­
диги отделениялъул командир Павел Кордиенкоги.  
Кьвагьдей къотIулеб букIинчIо. КIиго багьадурас ккун 
чIезабун букIана тушманасул къукъа.  Цо заманаялъ  
Кордиенкол минометалъул гьаракь къотIана.  Къадида 
вихьана шапун арав жиндирго командир. Къади гьесда 
аскIове кIанцIана. Гьесие лъим кьезе лъугьана. Амма 
командирасул иш лъугIун букIана.

«Къо-мех лъикI! Кьижа хирияв»,- ян абуна рагъу­
хъанас, командирасде тIадеги валагьун.  «Къисас 
босизе буго». 

Къадица гьениса нахъе ине хиял гьабичIо.  
Цинциялде векерун, кIиго миномет хIалтIизабуна гьес. 
КигIан заманалъ жив цохIого хутIаравали Къадида 
лъачIо.  Кумекалъе щварал рагъухъаби тамашалъун 
хутIана рагъул майданалда  цохIо рагъухъан хутIун 
ватараб мехалъ. Гьеб рагъулъ Къадицаги гьесул 
гьалмагъзабазги  70 гитлерилав  гIодовлъун ватана. 
Рагъулъ бихьизабураб бихьинчилъиялъе  гIоло Къади 
Абакаровасе сайгъаталъе кьуна «БахIарчилъиялъе 
гIоло»  абулеб медаль. Гьеб букIана  магIарул васасе 
кьураб тIоцебесеб сайгъат…

«Кишиневалъе гIоло  гьабулеб рагъулъ гвардия­
лъулав старшина Къ. Абакаровасул отделениялъ 53 
гитлерилав гIодо лъуна»-ян хъван букIана «ВатIаналъе 
гIоло» абулеб газеталда. Гьеб рагъул хIакъалъулъ 
Къадица гьадин  бицана:

-Нижеца хIукму гьабуна битIахъе тушманасул 
мугъалде нахъе рорчIизе. Гьеб гьабизе нижеда 
кIвезеги кIвана. РакIалдаго гьечIого мугъзада нахъасан 
автоматаз ва пулеметаз цIад базабизе лъугьиндал  
немцал рихха-рикьун тIуризе лъугьана.  Гьелъ 
бигьалъизабуна нилъеразул тIаде кIанцIи. Тушбаби 
гъурана гьез жидецаго гъокь тарал гIарадабазги ва 
цойгидаб ярагъалъги. Гьеб рагъулъ кIудияб пасалъи 
тIамуна гитлерилазде. Рагъул майданалда хутIана 235 
жаназа ва гIемерал лъукъаралги.

Кишиневалъе гIоло гьарурал   рагъазулъ бихьи­
забураб  багьадурлъиялъе гIоло  Къади Абакаровасе 
сайгъаталъе кьуна БагIараб байрахъ орден.

Гьеб букIана 1944 соналъул ихдал. Къади Аба­
каровас хъулухъ гьабулеб дивизия Днестр гIурухъе 
лъугьана. Гьелъ гIор бахине кколаан. Цоцалъ рухьарал 
хъаршаздаги  рекIун, тушманас балеб гулил цIадалда 
гъоркь, тIоцересезда гъорлъ, жиндирго отделениялъгун 
цадахъ, гIор бахана Къади Абакаровасги. Тушманас 
къасд гьабуна, тIатIалаго гьужумги гьабун,  гьел 
гIорухъе рехизе. Гучаб цIадудалъун  дандчIвай  гьабуна  
абакаровасулаз тушбабазде.   «ГIадан  хутIичIого 
хвела, амма цо галиниги нахъехун босиларо»,-ян абуна  
Къадица ва босизеги босичIо. Гьез тушбаби нахъе 
гъуна.  Гьеб рагъулъ бихьизабураб багьадурлъиялъе  
гIоло Къади Абакаровасе сайгъаталъе кьуна кIиабилеб 
БагIараб байрахъ орден. 

Гьанже Къади Абакаров тIолабго дивизиялда 
лъалаан нахъе къай гьечIев ва багьадурав чи хIисабалда. 
Гьесул рагъулаб гьунар ва багьадурлъи дагьабги кута­
калда машгьурлъана Молдавиялда Албина росдада  
гIагарлъухъ ккарал рагъазулъ. Советиял аскараз  сверун 
ккураб немцазул  корпусалъ къориниса рорчIизе жигар 
бахъулеб букIана. Гьез гьарулел рукIана ахIи-хIуралъул 
цIурал гьужумал. Ротаялъул командир кIудияв лей­
тинант В.В. Петренкоца  Къадил отделениялъе бую­
рухъ кьун букIана  тушманасул хьолбода кьаби щве­
забизе, гьесул гьужумал нахъе чIвазе. Къадица гьеб 
тIадкъай кIудияб махщалида тIубазабуна.

«Немцазул ахIи-хIуралдасанги, гIадлу гьечIел 
гьужумалдасанги нижеда бичIч1ана  фашистал тIинкI 
лъугьун мехтун рукIин-абун бицунаан Къадица 
гьеб рагъул хIакъалъулъ.- Нижеда бихьулеб букIана 
тушманасул тылалде лъугьине тIубараб рес букIин ва 
щибго къо  бихьичIого ниж тылалде рорчIана. Тушман 
виххун хутIана мугъзада нахъасан гуллил цIад базе 
лъугьараб мехалъ. Немцаз ярагъ гIодоб лъуна ва хабар 
гьечIого кверде рачIана».

Гьелъул хIасилалда Абакаровасул каранда кун­
чIана цойги «БахIарчилъиялъе гIоло» абулеб медаль.

1945 соналъул январь.
ЗахIматал рагъал гьарулел  рукIана Польша эркен 

гьабиялъе. Бахине кколаан   Одер ва Висла гIорал.  
Гьел тIоцере рахаразда гьоркьовги Къади вукIана. 
Одералъул рагIалда  гIемерал къояз багъана Къадил 
отделеление. Цоялда хадуб цо гьабун гьелъ нахъе 
чIвана тушманасул тIад руссарал гьужумал. КIудияб 
лебаллъи бихьизабуна Къадицаги. «Абакаровасулаз 
нус- нус тушман ракьалда лъуна Одералда» абун хъван  
букIана фронталъул газеталда.	

Советиял рагъухъабаз гитлерилаб Германиялъул 
гIорхъи бахана. Берлиналде гIагарлъана.  Рагъул ахир 
бихьулеб букIана. Гьел ахирисел рагъазулъ  цойги 
нухалъ бихьазабуна Къади   Абакаровас тамашаяб ба­
гьадурлъи. Гьелъул хIакъалъулъ Къади Абакаровас  
хъулухъ гьабураб 301  кьвагьдохъабазул дивизиялъул 
штабалъул начальниклъун вукIарав, гьанже запасалда 
вугев генерал-майор М. Сафоновас гьадин хъвалеб 
буго: «Тушманасда гучаб тIарамагъадисеб кьаби 
щвезабизе кколаан.  Гьеле гьенибги  тIолабго  полк 
цIидасан  нугIлъун  букIана Абакаровасул тамашаяб  
багьадурлъиялъе ва  гьунаралъе. Гьеб ккана гIемер 
кIудияб гуреб немцазул  Вербух росдада гIагарлъухъ. 
Гьеб росу буго Зееловскиялъул рорхалъабазул ра­
кьанда. Гьел рукIана Берлиналде ругел кавабилъун. 
КъваригIун  букIана,  щиб гьабунги, гьел рорхалъаби 
рахъизе. Полкалъ  кIицIулго гьужум гьабуна. Амма 
пайда ккечIо.

КватIичIого  рахчун рукIараб  бакIалдаса къватIире 
рахъана къогоялдаса цIикIкIун   «ЦIиркъ» танкаби ва  
чанго жалго хьвадулел гIарадабиги.  Гьел унел рукIа­
на нижер лъабабилеб батальоналдехун ралагьун.  Тан­
казда  хадурго къватIире рахъана немцазул автомат­
чагIазул къокъабиги.

-ЦIа   базабеян  ахIулеб рагIана  полкалъул арти­
ллериялъул начальникасул  окопалъусан.

-Балагье цо, дол церехун рекерулел ругел  гIада­
мал щал?-ян гьикъана дица полкалъул командир Н.Н. 
Радаевасда. Нижеда вихьулев вукIана танкал ругеб 
рахъалде унев щугояв. Радаевас телефоналъул трубка 
кодобе босана:

-Коваль! Щал дол  церехун унел ругел?
Гьеле гьениб ккана хIикматаб иш. Тушманасул 

танказда гьоркьосан кIуйдулхIубал беразе лъугьана. 
«ЦIиркъаз» жидерго юргъа хьадарлъизабуна. Гьезул 
лъабгоябин абуни, гIадаллъарал чахъаби гIадин, цого 
бакIалда терезе лъугьана.

-Гьалмагъ подполковник, гьел гъурулел руго жин­
дирго отделениялъгун старшина  Абакаровас,-ян лъа­
забуна телефонистас. 

-Гьа, дида лъанго букIана,-ян абуна политикияб 
рахъалъ полкалъул командирасул заместитель майор 
;С. Коваленкоца.- Абакаровасе танказул хIинкъи гье­
чIо. Гьев фашистазул чармидасаги щулияв вуго...  

«Коммунистлъидал». Гьеб рагъулъ Абакаровас ва 
гьесул ункъо багьадурас  бухIана 7 «ЦIиркъ» ва  кIиго 
жибго хьвадулеб гIарада.  Абакаровасул ва гьесул  
ункъо багьадурасул гьунар бихьарал ва гьелъ  гъира  
базабурал полкалъул  рагъухъаби,  буюрухъалъухъ 
ралагьун чIечIого гьужумалъ ана, фашисталги  щущахъ 
рихизарун Берлиналде бугеб каву Вербух бахъана.

Къади Абакаровас гIахьаллъи гьабуна Берлиналъе 
гIоло гьабулеб рагъулъги.  «Гьеб тIарамагъадисеб  ва 
цIоб гьечIеб рагъулъ гIадин дир гIужихъанлъи  киб­
ниги хIажалъич1о»-ян абулаан Къадица гьеб рагъул 
бицунаго.  ХIакъикъаталдаги гьесул гIужилаб гуллаялъ 
руцIинаруна тIохаздасан,  хьолболъан  ва картIахъан  
кьвагьдолел  тушанасул автоматал ва  пулеметал.

ГIагараб ВатIаналъе гIоло  гьарурал цIоб гьечIел 
рагъазулъ кIудияб даражаялде  вахана гIадатияв ма-
гIарулав - ЦIумада районалъул Эчеда росолъа Аба­
каров Къади Абакарович.    «Ниж киналго рухIдаллъун 
рукIуна мугIрузул  цIум-дур вас Къадил гьунаразда, 
гьесул нахъе къай гьечIолъиялда  ва лебаллъиялда. 
Нижеца жигар бахъула гьесда релъине»  абун хъван 
букIана багьадурасул  эбелалъухъе битIараб майор А. 
Ивановасул кагътида.

ВатIаналъе гIоло гьарурал рагъазулъ бихьизабураб 
бихьинчилъиялъе, хIинкъи гьечIолъиялъе ва лебал­
лъиялъе гIоло гьесие кьуна Совет Союзалъул  БахIарчи 
абураб тIадегIанаб  цIар.   Гьес гIахьаллъи гьабуна 
1945 соналъул 24 июналда  Москваялда БагIараб 
майданалда букIараб бергьенлъиялъул  парадалда.  
БахIарчи Къади Абакаров жакъа нилъеда цадахъ 
гьечIо.  «Нижее гьесда цадахъ хъулухъ гьабуразе, захI­
матго буго жакъа нилъеда-коммунизм  гIуцIулезда 
цадахъ Абакаров гьечIолъиялъул пикру гьабизе, -ян 
абулеб буго генерал М. Сафоновас.-Амма гьесул цIар 
нилъер халкъалда кIочон телищха. Багьадурзабазе 
хвел букIунаро».

МухIамад ШАМХАЛОВ, («Колхозчи» газетал­
дасан босараб, 15 май 1965 сон).

  

  Интервью

 1 Кристиан Ронсеро, баск, приехал в Дагестан из Англии, 
где он учится в аспирантуре СУРРЕЯ (Лондон), направление:  
«Лингвистика». После окончания школы поступил в Универ-
ситет Страны Басков на переводчика, освоил французский, 
русский и немного польский языки. Бакалавр, магистр, общая 
и прикладная лингвистика. Свободно говорит и пишет на рус-
ском языке. Прилетел в Москву из Лондона, а оттуда - в Махач-
калу, оттуда - в Цумадинский район, в Агвали, оттуда - в Верх-
нее, нижнее Гаквари, Ричаганих и другие чамалинские сёла.

Я решил взять маленькое интервью у жителя Пиренейского по­
луострова, впервые побывавшего в Дагестане.

- Кристиан, где Испания, Страна басков, и где Дагестан? 
Как вы сюда попали?

- У меня был интерес к Кавказу со школьных лет. У нас бытует 
теория, предание, что баски - пришельцы с Кавказа, что наше про­
исхождение отсюда. Это, мол, произошло 5-6 тысячелетий назад. 
Там, где я учусь, есть несколько человек, которые были на Кавказе, 
в Дагестане. И их рассказы о Кавказе  и его красотах тоже побуди­
ли меня побывать в Дагестане, изучать чамалинский язык, иссле­
довать его, освоить звуки этого языка. Получится ли, посмотрим.

- А вы, вообще-то, знали, где расположен Дагестан? О Расу-
ле Гамзатове слышали, наверно?

- Нет, а кто это? У меня всегда был интерес к языкам. Я знал, 
что в Дагестане много народностей, следовательно, и языков. В 
нашем университете проходил семинар по кавказским языкам. 
Может, первый раз я услышал о Дагестане,  о его народностях и 
языках там, точно не могу сказать.  Когда   учился в Москве, я в 
общежитии встретился с одним дагестанцем. И он тоже мне рас­
сказал о Дагестане. Так что, где расположен Дагестан, я знал. Я 
для себя посчитал, что Дагестан - это рай для лингвиста. Накопил 
денег и приехал сюда. И я думаю, не пожалею об этом.

- Я не стану уточнять, почему рай. А Расул Гамзатов - все-
мирно известный дагестанский поэт. Вы молоды, но всё же по-
интересуйтесь поэзией Расула Гамзатова. Не пожалеете. А вы 
что хотите узнать о чамалинском языке?

- Я мечтаю, чтоб в какие-то мои годы я мог  более-менее разго­
варивать на чамалинском языке, чтоб у меня здесь в разных сёлах 
и городах были друзья, с которыми меня будет роднить и русский, 
и чамалинский языки. 

А в чамалинском языке меня заинтересовало само название 
языка. Интересует  меня  его морфология и то, как писать, гово­
рить на нём. В нашем языке нет многих звуков, какие встречаются 
в чамалинском языке. И, как теперь я узнаю, эти звуки встреча­
ются в багвалинском, тиндинском и в аварском языках. Поэтому 
меня интересует и фонология чамалинского языка. Я из чамалин­
ско-русского словаря лингвистки Патимат Магомедовой выписал 
чамалинский алфавит, но узнаю, что на нём не пишут…

- Пишут. К примеру, я пишу. Издал 4 книги, где поместил 
стихи, мысли, статьи на русском, аварском и чамалинском 
языках. Пишет московский врач Магомед Абдулхабиров. Нам 
это интересно. Но я использую аварский алфавит, основанный 
на кириллице, а Магомед использует тот алфавит, который по-
мещён в словаре Патимат Магомедовой.Вы приехали в горы 
Дагестана. И как вам Цумадинский район, Агвали, село Верх-
нее Гаквари, другие сёла? Какими показались наши люди и во-
обще дагестанцы?

-Прекрасное впечатление. Горы очаровательны, люди очень го­
степриимные. Меня интересовали ваши редкие блюда тоже. Впер­
вые в жизни попробовал эша (еда из толокна), вроде халвы, но не 
халва, а есть приятно с чаем, компотом. Я эти комки эши даже сфо­
тографировал.

- Нам, дагестанцам, аварцам,  чамалинцам,конечно, очень 
приятно, что испанца, баска интересует чамалинский язык. 
Будем думать, что вы ещё не  раз приедете к нам и, может быть, 
поговорим даже на чамалинском языке. А каковы дальнейшие 
жизненные и научные планы?

-Пока что я работаю над изучением, исследованием чамалин­
ского языка. Это мой осознанный выбор, не знаю, как получится в 
дальнейшем. Далеко загадывать тоже не хочу. Вот с вами же мы, 
Магомедзакир Дибирович,  достаточно плодотворно поработали, 
спасибо вам.

- Всегда буду рад помочь, Кристиан. Сколько будете у нас? 
И вообще в Дагестане?

-В общей сложности, планирую провести в Дагестане две не­
дели. Хочу потратить их с наибольшей пользой для своего проекта 
под общим названием «Документация чамалинского языка».

-Ну, что ж. Желаю вам успехов в исследовании неизучен-
ных сторон нашего языка.  Думаю, работая над проектом о 
чамалинском языке, вам ближе станут, я в этом не сомнева-
юсь, аварский, даргинский, кумыкский, лезгинский, лакский 
и другие дагестанские языки.

-Баркала. Я очень благодарен всем, кто мне помогает здесь, 
даже не зная меня. Спасибо Гаквари, Цумаде, Дагестану и чама­
линцам, которые встретились мне на этом моём жизненном отрез­
ке. Я не назову их имён, но никогда не забуду их доброту. Ещё раз 
спасибо им всем.

          
                         М. Абдулмуслимов, заслуженный учитель 
                                                            Республики  Дагестан

Дагестан - рай для лингвистовМугIрузул  цIум
 КIудияб ВатIанияб рагъда Бергьенлъи босаралдаса 73 сон тIубаялде



Внесены изменения в Правила                  
дорожного движения 

Постановлением Правительства Ро­
ссийской Федерации от 12.12.2017 №1524 
внесены изменения в Правила дорожного 
движения Российской Федерации.

В частности, Правила дополнены пунк­
том 2.3.4, в соответствии с которым в слу­
чае вынужденной остановки транспортного 
средства или дорожно-транспортного проис­
шествия вне населенных пунктов в темное 
время суток либо в условиях ограниченной 

видимости при нахождении на проезжей части или обочине водитель 
транспортного средства обязан быть одетым в куртку, жилет или жилет-
накидку с полосами световозвращающего материала, соответствующему 
требованиям ГОСТа 12.4.281-2014.

Изменения вступают в силу 18 марта 2018 года.                                                                                   
                                            *   *   *

Сокращен срок оформления загранпаспорта 
В феврале 2018 года в ст.10 Федерального закона «О порядке выезда 

из Российской Федерации и въезда в Российскую Федерацию» внесены 
изменения, согласно которым срок оформления загранпаспорта в случае 
подачи заявления о его выдаче по месту пребывания сокращен с четырех 
до трех месяцев.                                         

                                                       Ильяс Вакилов, прокурор района

Залимханова Хадижат

МухIамадовна

18 апрелалда ТIисси-Ахикь тIобитIана  гIисинаб гIелалда гьоркьоб 
тIадагьаб атлетикаялъул ва спорталъул миллиял тайпабазул рахъалъ халат­
рекериялъул рахъалъ Дагъистаналъул чемпион,  Москваялда тIобитIараб 
Халкъазда гьоркьосеб халатрекериялъул къецазул гIахьалчи, Дагъиста­
налъул Халкъияб Собраниялъул депутат ГIабдурахIман Камиловасул 
призазе гIоло иргадулал къецал.

Исана гьел къецал ана гIолилазул кIудияб гIахьаллъигун, районалъул 
анцIила щуго школалдасан нусиялда лъабкъоялда анцIго цIалдохъан 
гIахьаллъана къецазда. Сонаил тIоритIулел гьел къецаз квербакъи гьабулеб 
буго районалда тIадагьаб атлетика машгьурлъизабизе, гIолохъанаб 
гIел спорталде цIазе ва гьезул чорхол сагълъи щулалъизабизе. Гьел 
къецал сабаблъун цо нухалъ гуро  нилъер гIолохъаби Дагъистаналъул, 
СКФОялъул Россиялъул ва дунялалъул тIадагьал атлетикаялъул къецазда 
призераллъун ва чемпионаллъун рахъарал. 

Спорталъул щибаб тайпаяда тIоцебесеб, кIиабилеб ва лъабабилеб 
бакIазе мустахIикълъана:            

Рекери 
400 м. Ясал: 1. Сабигулаева ПатIимат-Къеди, 2. Зиявдинова Хадижат 

-КIванада, 3. Хизриева Фатима-Хонохъ.    
600 м. Ясал: 1. Абакарова Муъминат -Агъвали, 2. ГIалимухIамадова 

Зугьра-Гьигьалъ, 3. МухIамадова ПатIимат -Гъоркьгьаквари. 
Васал: 1. Шагьруханов Шапи-Гъоркьгьаквари, 2. ГIубайдулаев 

ШагIбан -Хонох, 3. ХIанапов МухIамад-Къеди.
800 м. Ясал: 1. ГIалимухIамадова Зугьра -Гьигьалъ, 2. Мусалова 

Фатима -ТIадгьаквари, 3. Къурбанова Заира -Агъвали;
Васал: 1. Керимов Шамил-Агъвали, 2. ГIалимухIамадов ГIали -Гьи­

гьалъ, 3. ГIисаев ГIиса -ТIинди.
1000 м. Ясал: 1. КъурамухIамадова ПатIимат-Гьигьалъ, 2. ХIасанова 

ПатIимат -ТIисси-Ахикь, 3. Керимова Зулфия -Агъвали;
Васал: 1. ХIамзатов МухIамад -Агъвали, 2. МухIамадов МухIамад 

-ТIисси, 3. ГIалиев МухIамадхIабиб -ТIисси-Ахикь.
1500 м. Ясал: 1. Пайзулаева Нурайпат-Гьигьалъ, 2. ГIабдурахIманова 

Хадижат -ТIинди, 3. МухIамадова Мадина -Агъвали;
Васал: 1. Расулов МухIамадрасул -ТIисси-Ахикь,  2. НурхIажиев 

ХIажимухIамад-ТIинди, 3. МухIамадкеримов МухIамадкерим -Гьигьалъ.
3000 м. Васал: 1. МусамухIамадов Мурад-Гьигьалъ, 2. Шагьруханов 

Шагьрухан-Гъоркьгьаквари, 3. МухIамадов МухIамад -ТIисси-Ахикь.
5000 м. Васал: 1. МухIамадов МухIамад -ТIадгьаквари, 2. ГIалиев 

Нурула -ТIинди, 3. МусамухIамадов Мурад -Гьигьалъ.
ЧIаралъуса кIанцIи
1. Шагьруханов Шагьрухан-Гъоркьгьаквари, 2. ГIумаров  АхIмад  

-Агъвали, 3. МухIамадов ГъазимухIамад -ТIинди.
ГамачI рехи
1. Шагьруханов Шагьрухан-Гъоркьгьаквари, 2. ИсмагIилов Му­

хIамад-ТIадгьаквари, 3. ХIабибов МухIамадхIабиб -Гьигьалъ.
Гира рехи
1. ИсмагIилов МухIамад-ТIадгьаквари, 2. Расулов МухIамадрасул-

ТIисси-Ахикь, 3. ХIажимухIамадов Шапи -Гъоркьгьаквари.
Гира борхи: 
1.ГIабдулхабиров Шамил-Къеди, 2. ИсмагIилов Салман-ТIадгьаквари, 

3. СагIадулаев ХIамзат-Хуштада ва ГIабдусаламов Абубакар -Эчеда. 
Бергьаразе ва призеразе кьуна данде кколел даражабазул грамотаби ва 

гIарцулал сайгъатал.
                                                              Шамил Сажидов

ГIабдурахIманил призазе                  
къецал тIоритIана

В районе с 22 по 30 апреля  проводится Европейская неделя 
иммунизации под девизами ««Предупредить,  защитить, привить!» и 

«Вакцины работают!».  Акция 
проводится с целью повышения  
осведомленности населения о 
том, от каких болезней можно 
защитится с помощью  прививок. 
Особое внимание при проведении 
ЕНИ-2018 г. уделяем работе с 
родителями, отказывающимися 
от иммунизации детей. 

Иммунизация позволяет 
предотвращать страдания, инва­
лидность и смерть от болезней, 
предотвратимых с помощью 

вакцин, включая  дифтерию, гепатит В, корь, коклюш, пневмонию, полио­
миелит, краснуху, столбняк и другие. 

По информации ВОЗ иммунизация позволяет ежегодно пре­
дотвращать от 2 до 3 миллионов случаев смерти от дифтерии, столбняка, 
коклюша и кори.

Однако при улучшении глобального охвата иммунизацией  можно было 
бы предотвращать еще 1,5 миллионов случаев смерти от инфекционных 
болезней, предупреждаемых с помощью вакцинации.                               

                            
                                          М. Магомедкеримов, врач-эпидемиолог

Лесные пожары - одна из наиболее серьезных проблем, связан­
ных с безопасностью жизнедеятельности человека и окружающей 
среды, нерешенных в настоящий момент. Они наносят огромный 
урон экологии и экономике не только Дагестана, но и всей страны.

Средний класс природной пожарной опасности лесов по рес­
публике равен 3,8. Год на год не приходится. В прошлом году было 
засушливое лето, что привело к возникновению сотен термоточек 
на территории республики.

Благодаря слаженной работе всех служб Комитета удалось во­
время их ликвидировать, но, к сожалению, полностью избежать 
пожаров не получилось. Мы имеем хорошие контакты с муници­
палитетами районов республики. Они всегда готовы помочь и по­
могают нашим лесничим при возникновении очагов пожаров.

Охрана лесов от пожаров - главная задача для человека, ра­
ботающего в отрасли лесного хозяйства. Лесной пожар наносит 
огромный вред не только растительности, но и животному миру, в 
результате пожаров погибают деревья, птицы, верхний слой грунта 
и лесная подстилка.

Пока ситуация на огненном фронте вполне управляемая, не­
большие возгорания локализуются и ликвидируются силами лес­
ных огнеборцев. Однако специалисты Комитета лесного хозяйства 
и Лесопожарного центра Республики Дагестан знают, что пик 
буйства огненной стихии еще впереди. 

Впереди майские праздники. Граждане традиционно в вы­
ходные и в праздничные дни тянутся на природу, а сельские жители 
- на поля. И те, и другие в работе и на отдыхе активно пользуются: 
спичками,  кто для костров ради шашлыков, а кто - для выжигания 

остатков сухой травы на полях и огородах.
Хочу предупредить, особенно любителей природы, шашлыков, 

маевок и охотников: будьте осторожными в лесу, не разжигайте 
костры, если провели приятный отдых, то в конце мероприятий 
тушите костер, заливайте водой или засыпайте землей. Имейте 
в виду, главной причиной возникновения лесных пожаров в 
республике является человеческий фактор, девять из десяти 
пожаров в лесу возникают по вине человека.

Виновники пожара привлекаются к административной и уго­
ловной ответственности.

Часть 4 ст.82.32 КоАП РФ предусматривает штраф до одного 
млн. руб. за нарушение правил пожарной безопасности, повлекшее 
возникновение лесного пожара без причинения тяжкого вреда 
здоровью человека, часть 4 ст.261 УК РФ - уголовную ответст­
венность в виде лишения свободы до 10 лет.

Еще раз обращаюсь ко всем дагестанцам и гостям нашей 
республики: «Берегите лес - это наше добро, которое Всевышним 
одарена планета Земля! Мы все в ответе за сохранность окру­
жающей среды. Так будем же осторожно обращаться с огнем на 
даче, огороде, в лесу. В случае обнаружения очагов пожара прошу 
немедленно сообщать по телефонам доверия: общероссийский: 
8-800-100-94- 00; ГУ МЧС РФ по РД: 8(8722) 39-99-99; ГАУ 
«Дагестанский лесопожарный центр»: 94-01-02.

Алибег Гаджиев, врио председателя комитета по лесному 
хозяйству РД

Пожарам заслон

Европейская неделя иммунизации

«ЦIумадисезул гьаракь» газеталъул хIалтIухъабаз гъваридаб паш­
манлъи загьир гьабун зигара балеб буго ЦIияб Сасикь росулъ яшав гьабун 
ругел АхIмадида, СайгидахIмадида ва  МухIамадкамилил МухIамадида 
гьезул эмен, вац ва эбелалъул вацг1ал 

СайгидмухIамад
Аллагьасул къадаралде щвеялда бан. Хварасул рухI иманалда бахъун ба­
таги, гIагарлъиялъе сабруги кьеги.

Хушет росдал администрациялъ лъазабулеб буго жидер ихтияралда 
ругел Хъае-Кивани, КIадузах, Безерма-Гумархази кулабазул мугIрузул 
ракьал ижараялъе кьеялъул аукцион. Гьеб тIобитIизе буго Хушет росдал 
администрациялъул бетIерасул кабинеталда рагьараб къагIидаялда, 
гIарзаби кьун лъугIун хадусеб къоялъ.

ГIарзаби къабул гьаризе руго «ЦIумадисезул гьаракь» газеталда гьаб 
лъазаби бачIаралдаса 30 къоялда жаниб. ТIадеги баян лъазе бокьарас 
ахIизе бегьула Хушет росдал бетIер Мурад Окиевасухъе.

                                                              тел. 8 (964)- 010 -99 -22.

Ижараялъе ракьал кьолел руго


